
GOUVENE CUOMO ANONSE GRI TWATI CAPITOL AP DESANN 12 MWA ALAVANS DAT KI TE PREVI 

Akselerasyon Pwojè Restorasyon New York State Capitol ap Kontinye 

 

Jodi a, Gouvènè Andrew M. Cuomo te anonse gri  kap sèvi pou pwojè restorasyon Capitol la pral demonte 
nèt apati jodi a. Gri chantye wouj wotman vizib 274 pye a pral desann plis pase yon ane alavans previzyon 
inisyal yo, swit ak efò Gouvènè a pou akselere travay ak  bese kou pwojè restorasyon Capitol la. 
 

“Pandan 19 mwa fèk pase yo, administrasyon m lan te travay pou ouvri pòt bèl bilding sa pou sitwayen 
New York State, epi amelyorasyon yo te fè Capitol la tounen yon kote pi akeyan ek enstriktif pou dimil 
moun ki te vizite l yo soti depi janvye 2011,” te deklare Gouvènè Cuomo . “Ak gri a kap desann plis pase 
yon lane alavans, pwojè restorasyon akselere a kontinye ap vanse, pandan lap ekonomize lajan kontribiyab 
ak fè amelyorasyon ki nesesè anpil pou kay gouvènman leta nou an.” 
 

Komisè Biwo Sèvis Jenewo, RoAnn Destito, te di, “Gen yon gri kèlkonk nan liy viziblite Capitol la depi pwojè 
reparasyon twa a te kòmanse nan lane 2000. Retire gri sa plis pase yon lane alavans se yon gwo etap 
enpòtan nan plan Gouvènè Cuomo pou akselere pwojè restorasyon an pou pèmè ekonomize lajan 
kontribiyab epi relouvri Capitol la pou moun Eta New York.” 
 

Gri a pral be desann ak yon charyo elevatè ki pral retire seksyon vètikal gri a epi glise yo soti nan flèch gri a, 
ki pral apre sa bese seksyon yo atè. Yon lòt gri mobil atè pral sèvi tou ede demonte pati anba gri a ak flèch 
la ak kontrepwa yo. Yo antisipe demontaj gri a konplètman pou fen semèn lan. 
 

Anpil gwo projè gentan fini depi Gouvènè Cuomo te anonse akselerasyon nan mwa me 2011 lan. Sa enkli 
finisyon fenèt Asanble a, renovasyon Tower Hall, retire echafodaj eksteryè, ak reouvèti West Capitol Park. 
Tout pwojè a prevwa pou fini pandan otòn sa a, plis pase dezan alavans. Depi janvye 2011, anviwon 42.600 
moun te vizite State Capitol la. 
 

OGS ap travay ak Vil Albany a pou koòdone ajisteman nan sikilasyon sou Washington Avenue. Rediksyon 
vwa pou sikilasyon machin ak restriksyon paking sou Washington Avenue ant Swan ak Eagle Streets. Antre 
Washington Avenue ki mennen Capitol la ap rete ouvri; men, twotwa a sou kote sid Washington Avenue 
apre antre Eagle Street ap rete rete fèmen pou pyeton.  

